იძულებით გადაადგილებულ პირთა - დევნილთა გრძელვადიანი საცხოვრებლით უზრუნველყოფის მიზნით, კერძო პირ(ებ)ისაგან საცხოვრებელი ფართ(ებ)ის შესყიდვის წესის განმახორციელებელი კომისიის
ოქმი # 6
ქ. თბილისი                                                                                                                                                     16 ოქტომბერი  2019წ.
სხდომას ესწრებოდნენ: 

საკონკურსო  კომისიის თავმჯდომარე:    
გიორგი წოწკოლაური  -  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილე, კომისიის თავმჯდომარე;
საკონკურსო  კომისიის წევრები:
ბესარიონ სიმონიშვილი - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (შემდგომში - სამინისტრო) სახელმწიფო კონტროლს დაქვემდებარებული სსიპ - სოციალური მომსახურების სააგენტოს (შემდგომში - სააგენტო) დევნილთა და ეკომიგრანტთა პროგრამების ადმინისტრირების დეპარტამენტის უფროსის მოვალეობის შემსრულებელი, კომისიის თავმჯდომარის მოადგილე; 

ლევან გოგოძე - სსიპ ,,სოციალური მომსახურების სააგენტო“-ს დირექტორის მოადგილე, კომისიის წევრი;
მურად აბლოთია   -  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დევნილთა და ეკომიგრანტთა პოლიტიკის დეპარტამენტის უფროსი, კომისიის წევრი;
ნოე ქინქლაძე - სამინისტროს ეკონომიკური დეპარტამენტის უფროსი, კომისიის წევრი ;
ბესარიონ ბუჩუკური  - სამინისტროს ეკონომიკური დეპარტამენტის უფროსის მოადგილე, კომისიის წევრი ;
ლევან სიგუა    -  სამინისტროს დევნილთა და ეკომიგრანტთა პოლიტიკის დეპარტამენტის დევნილთა საკითხების სამმართველოს უფროსი, კომისიის წევრი;
ზაზა გოცირიძე  - სსიპ ,,სოციალური მომსახურების სააგენტო“-ს დევნილთა და ეკომიგრანტთა პროგრამების ადმინისტრირების დეპარტამენტის უფროსის მოადგილე, კომისიის წევრი;
მამუკა კიკალეიშვილი  - სსიპ ,,სოციალური მომსახურების სააგენტოს“ იურიდიული დეპარტამენტის უფროსის მოადგილე, კომისიის წევრი.
გიორგი კაკაურიძე  - საქართველოს ფინანსთა მინისტრის მოადგილე, კომისიის წევრი, სათათბირო ხმის უფლებით.  
ჯუანშერ ბურჭულაძე  - საქართველოს რეგიონული განვითარებისა და ინფრასტრუქტურის სამინისტროს სახელმწიფო კონტროლს დაქვემდებარებული სსიპ - „საქართველოს მუნიციპალური განვითარების ფონდის“ აღმასრულებელი დირექტორის მოადგილე,  კომისიის წევრი  სათათბირო ხმის უფლებით;
სერგო სანიკიძე - საქართველოს ბიზნესომბუდსმენის აპარატის ანალიტიკოსი, კომისიის წევრი,  სათათბირო ხმის უფლებით;
ირაკლი როსტომაშვილ  - ა(ა)იპ - მენაშენეთა ასოციაციის თავმჯდომარე, კომისიის წევრი  სათათბირო ხმის უფლებით;
გიორგი შავგულიძე -  ა(ა)იპ - „კონსორციუმი სამართლებრივი დახმარება საქართველოს“ სამხარეო  მენეჯერი;
დიმიტრი ზვიადაძე - ა(ა)იპ - „კონსორციუმი სამართლებრივი დახმარება საქართველოს“ პროექტების მენეჯერი, კომისიის წევრი  სათათბირო ხმის უფლებით;
საკონკურსო  კომისიის სამდივნო : 
დავით ნარსია - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დევნილთა და ეკომიგრანტთა პოლიტიკის დეპარტამენტის დევნილთა საკითხების სამმართველოს მთავარი სპეციალისტი, კომისიის სამდივნოს უფროსი;
მაიკო მიქაია - სსიპ ,,სოციალური მომსახურების სააგენტო“-ს   ეკონომიკური დეპარტამენტის სახელმწიფო შესყიდვების სამმართველოს მთავარი სპეციალისტი;
დღის წესრიგი:  

კომისიის მიერ 2018 წლის  5 ნოემბერს, იძულებით გადაადგილებულ პირთა - დევნილთა გრძელვადიანი საცხოვრებლით უზრუნველსაყოფად საცხოვრებელი ფართ(ებ)ის შესყიდვის მიზნით, მენაშენეებისგან საცხოვრებელი ფართ(ებ)ის შესყიდვის თაობაზე, გამოცხადებული კონკურსის ფარგლებში გამარჯვებული მენაშენის -  შპს ,,ჯი დი ჯგუფი“-ს მიერ წარმოდგენილი წერილის (N141301; 11.10.2019)  განხილვა. 
საკონკურსო კომისიამ განხილა
საკონკურსო კომისიის სამდივნოს უფროსმა,  დავით ნარსიამ,  საკონკურსო კომისიას  წარუდგინა და გააცნო შპს ,,ჯი დი ჯგუფი“-ს  მიერ 2019 წლის 11 ოქტომბერს წარმოდგენილი წერილი (N141301),   სადაც მენაშენე ითხოვს   სსიპ -  სოციალური მომსახურების სააგენტოსა და შპს ,,ჯი დი ჯგუფს“ შორის 2018 წლის 12 დეკემბერს გაფორმებულ N2018/01/02 ხელშეკრულებაში შემდეგი სახის ცვლილებების განხორციელებას:  

1. სანქციების გარეშე გადავადდეს ხელშეკრულებით განსაზღვრული მოწოდების ვადა, 2019 წლის 1 დეკემბერი, 2020 წლის 30 მაისამდე; 

2. ხელშეკრულებით გათვალისწინებული საავანსო თანხის ჩარიცხვა მოხდეს, ეტაპობრივად, გრაფიკით გაწერილი შესასრულებელი სამუშაოების შესრულების მიხედვით;
ასევე,  მენაშენე ითხოვს ხელშეკრულების გაფორმებიდან 5 სამუშაო დღის ვადაში გეგმა-გრაფიკის პირველ პუნქტში გათვალისწინებული თანხის (587 580 ლარი)  ჩარიცხვას, რადგან პირველი ეტაპის სამუშაოები უკვე შესრულებულია. 
კომისიის თავმჯდომარემ კომისიას მოახსენა: ,,ვინაიდან, ჩვენთვის პრიორიტეტულია დევნილთა საცხოვრებელი ფართით უზრუნველყოფა  და  დღის წესრიგი მოიცავს დევნილთათვის ქ. თბილისში მშენებარე მრავალსართულიან საცხოვრებელ სახლში 109 ბინის მშენებლობის საკითხს, მნიშვნელოვანია,  დეტალურად განვიხილოთ  შპს ,,ჯი დი ჯგუფის’’ მიერ წარმოდგენილი წინადადება.’’ 

კომისიის  წევრებმა განიხილეს შპს ,,ჯი დი ჯგუფი’’  მიერ წარმოდგენილი წერილი და თანდართული გრაფიკი. რის შემდეგაც, კომისიის წევრმა, ზაზა გოცირიძემ,  აღნიშნა:   ,,შესაბამის სამუშაოებზე ინსპექტირების განმახორციელებელი პირის, დავით ქარუმიძის, ინფორმაციით,  შპს ,,ჯი დი ჯგუფის’’  მიერ წარმოგენილი გეგმა-გრაფიკის მიხედვით, მოცემულ ვადაში,  შესაძლებელია  დარჩენილი სამუშაოების შესრულება’’.  

კომისიის წევრებმა  აღნიშნეს: ,,  დევნილთა საჭიროებიდან გამომდინარე, ჩვენთვის პრიორიტეტულია ერთოთახიანი და ოროთახიანი ფართების შესყიდვა და  მოცემული ხელშეკრულება  მოიცავს  24 (ოცდაოთხი) ერთოთახიან და   70 (სამოცდაათი)  ოროთახიან  დასრულებულ   საცხოვრებელ ფართს. ‘’
კომისიის წევრმა მურად აბლოთაიმ კომისიას მოახსენა:  ,,ხელშეკრულების გაფორმებიდან  - დღემდე ქვეყანაში არსებულმა ლარის კურსის ცვალებადობამ,  ბუნებრივია, ასახვა ჰპოვა ბიზნეს სექტორზეც, რამაც მოცემულ შემთხვევაში, შპს ,,ჯი-დი ჯგუფსაც’’ გაუზარდა ხარჯები დაახლოებით  10 %-მდე. ‘’
განხილვის შედეგად,  კომისიის წევრებმა აღნიშნეს: ,,მიზანშეწონილია მენაშენეს  ხელშეკრულებით განსაზღვრული მოწოდების ვადა, 2019 წლის 1 დეკემბერი, სანქციების გარეშე გაუგრძელდეს 2020 წლის 30 მაისამდე. ასევე,  ანგარიშსწორების ნაწილში დაკმაყოფილდეს მენაშენის მოთხოვნა. კერძოდ, ხელშეკრულებით განისაზღვროს,  წინასწარი საავანსო ანგარიშსწორება  წარმოდგენილი გეგმა-გრაფიკის საფუძველზე, მათ შორის 587 580 ლარი ჩაერიცხოს ხელშეკრულების გაფორმებიდან 5 სამუშაო დღის ვადაში,  მხოლოდ უპირობო და გამოუხმობადი საბანკო/სადაზღვევო გარანტიის შესაბამისად.
ამასთან, გეგმა-გრაფიკით გათვალისწინებული სამუშაოების შეუსრულებლობის შემთხვევაში, სააგენტო უფლებამოსილია ცალმხივად შეწყვიტოს ხელშეკრულების მოქმედება და გამოიყენოს კანონმდებლობით   გათვალისწინებული პასუხისმგებლობის ზომები. 
საკონკურსო კომისიამ კენჭი უყარა და ერთხმად დაადგინა: 

1. სსიპ -  სოციალური მომსახურების სააგენტოსა და შპს ,,ჯი დი ჯგუფს’’  შორის 2018 წლის12 დეკემბერს გაფორმებული  N2018/01/02  უძრავი ქონების ნასყიდობის  შესახებ ხელშეკრულებაში განხორციელდეს შემდეგი ცვლილება: 
1.2.  ხელშეკრულებით გათვალისწინებული უძრავი ქონების  მოწოდების ვადად განისაზღვროს 2020 წლის 30 მაისი. მოცემულ თარიღამდე მიმწოდებელს დასრულებული უნდა ჰქონდეს, როგორც სამშენებლო-სარემნტო სამუშაოები, ასევე სააგენტოში უნდა წარმოადგინოს ხელშეკრულებით გათვალისწინებული სამართლებრივი დოკუმენტაციაც.  ხელშეკრულების მოქმედების ვადად განისაზღვროს  2020 წლის 30 ივლისი.

1.3. წინასწარი საავანსო ანგარიშსწორება განისაზღვროს წარმოდგენილი გეგმა-გრაფიკის შესაბამისად, რომელიც უნდა დაერთოს ხელშეკრულებას დანართის სახით. საავანსო გადახდა შესაძლებელია მხოლოდ უპირობო და გამოუხმობადი საბანკო/სადაზღვევო გარანტიის საფუძველზე, ყოველი გადარიცხვისთვის; 
1.4. გეგმა-გრაფიკით გათვალისწინებული სამუშაოების შეუსრულებლობის შემთხვევაში, სააგენტო უფლებამოსილია ცალმხივად შეწყვიტოს ხელშეკრულების მოქმედება და გამოიყენოს კანონმდებლობით, მათ შორის ხელშეკრულებით,  გათვალისწინებული პასუხისმგებლობის ზომები. 
1.5. შპს ..ჯი დი ჯგუფმა’’ უნდა წარმოადგინოს ხელშეკრულების შესაბამისად სააგენტოში წარმოდგენილი საავანსო და   ხელშეკრულების უზრუნველყოფის გარანტიების  ვადის გაგრძელების დოკუმენტები, რომელთა მოქმედების ვადა  2 (ორი) თვით უნდა აღემატებიდეს „ხელშეკრულების“ მოქმედების ვადას.
2. დაევალოს სააგენტოს იურიდიულ დეპარტამენტს, წინამდებარე ოქმის პირობების შესაბამისად,  კონკურსში გამარჯვებულ მენაშენესთან (შპს ,,ჯი დი ჯგუფი’’)  უძრავი ქონების ნასყიდობის შესახებ გაფორმებულ ზემოაღნიშნულ ხელშეკრულებაში შესატანი ცვლილების მომზადება. სააგენტოს ხელმძღვანელობისა და მენაშენის უფლებამოსილი წარმომადგენლის მიერ ხელმოწერის უზრუნველყოფა კანონმდებლობით დადგენილი წესით. 
საკონკურსო  კომისიის თავმჯდომარე:                                                                                                        გიორგი წოწკოლაური
კომისიის სამდივნოს უფროსი :                                                                                                                                   დავით ნარსია
კომისიის მდივანი:                                                                                                                                                               მაიკო  მიქაია
